
11Mikudagur 22. oktober 2014 ·  Nr. 120 SosialurinHugskot og viðmerkingar – send sms til 225000Mikudagur 13. desember 2017 ·  Nr. 144

tíðindi

Men tað snýr 
seg um at gera 
broytingar fram 
í tíðina, sig­
ur Maud Wang 
Hansen, fyrr­
verandi for­
kvinna í Føroya 
Pedagogfelag

Eirikur Lindenskov

Í 2012 var Føroyar Pedagog­
felag í verkfalli í 22 dagar. 
Felagið fór til samráðingar 
saman við øðrum feløgum, 
men tá semjan varð gjørd, 
fingu námsfrøðingar ikki 
síni ynski við. Tí havnaði 
Føroya Pedagogfelag sem­
ingsuppskotinum og var nú 
einsamalt í verkfalli.

Maud Wang Hansen var 
forkvinna í Føroya Pedagog­
felag í 2012.

Tey vóru eini 1.500 limir í 
verkfalli hesar 22 dagarnar, 
og tá fingu tey onga løn. 
Men tey fingu endurgjald 
frá Pedagogfelagnum. Tá 
avtornaði fingu tey góðar 
tríggjar fjórðingar av mistu 
lønini endurgoldna frá fel­
agnum.

Tað sigst, at 2/3 av lim­
unum í Pedagogfelagnum 
arbeiða niðursetta tíð. Men 
tað er ilt at meta um, hvussu 
nógv tey arbeiða í miðal.

Í okkara dømi hava vit 
tikið lægstu lønini hjá hjálp­
arfólki, sum er 20.392,82 
krónur um mánaðin, og sett 
hana sum miðalløna hjá øll­
um námsfrøðingum, av tí at 
so mong eru í verkfalli. 

Tí fáa vit tað til, at verk­
fallið kostar limunum hjá 

Føroya Pedagogfelag umleið 
22 milliónir krónur um 
mánaðin, ella góða millión 
krónur um dagin.

– Tá vit spyrja Maud 
Wang Hansen, um tey ikki 
brúkta allar pengarnar í 
verkfalsgrunninum í 2014, 
svarar hon ikki reiðiliga 
greitt, men leggur dent á, at 
felagið hevur styrkt seg síð­
ani tá.

– Tað kostar jú altíð at 
fara í verkfall, og tú verður 
noyddur at styrkja teg aftur, 
sigur hon.

Men tað stóð nógv á hjá 
Pedagogfelagnum í 2012.

– Vit kundu ikki lata vera 
við at fara í verkfall. Vit vóru 
í felags samráðingum, og ta 
hendi ein feilur í semings­
uppskotinum, sum gjørdi, at 
okkara ynski slett ikki komu 
við, greiðir Maud Wang Han­
sen frá.

Hon sigur, at øll feløgini 
komu við sínum ynskjum, 
sum semingsmenninir 
skuldu royna at sjóða sam­
an. Men tá úrslitið lá á borði­
num, so vóru teirra ynski als 
ikki við.

– Hetta var ein tekniskur 
copy-paste feilur, sum sem­
ingsmenninir ikki vildu 

rætta, greiðir hon frá.
Eftir dúgva verkfallið, 

sum vardi í góðar tvær vikur, 
so náddi felagið úrslitum, 
sum tey vóru nøgd við.

– Vit fingu fyrireiking­
artíðina ígjøgnum. Nógv 
hevði verið tosað um, hvørt 
vit høvdu hendan rættin, og 
hvussu nógva fyrireiking­
artíð, vit skuldu hava. Men 
hana fingu vit so staðfesta, 
sigur Maud Wang Hansen.

Í semjuni við hini feløgini 
var lænarhækkingini diff­
erienterað soleiðis, at tær 
hægru inntøkurnar ikki 
fingu eins nógva lønarhækk­

ing, sum tær lægru.
– Hetta fingu vit broytt í 

okkara sáttmála, so allir limir 
fingu somu lønarhækking – 
tí vit fingu bend hatta mark­
ið niðureftir.

– Men í krónum og oyrum 
trúgvi eg aldrin at eitt verk­
fall hevur loyst seg í krónum 
og oyrum. Fert tú at nærlesa 
tær semjur, sum eru gjørdar 
undir verkfeløllum, so síggja 
vit tað. Tað ljóðar jú so flott, 
tá tú kemur út við semju­
num, men ofta er tað so, at 
vit hava selt eitt sindur og 
fingið eitt sindur. Tað tekur 
jú tíð, og tað snýr seg um at 

gera broytingar fram í tíðina.
Men Maud Wang Han­

sen heldur lítið um stigið hjá 
Kommunala Arbeiðsgevar­
afelagnum um at lýsa verk­
bann.

– Hatta er eitt ógvusligt 
stig, at taka. Hatt er ikki 
ein máti at fáa fólk til 
samráðingarborðið upp­
á. Vilja tey til samráðing­
arborðið, so er at biðja tey 
koma, sigur Maud Wang 
Hansen, um heldur tað vera 
so týðuligt, at kommunur­
nar vilja trýsta námsfrøð­
ingarnar.

Eitt verkfall loysir seg 
ikki í krónum og oyrum

Pedagogarnir vóru í verkfalli í 22 dagar í 2012, tá Maud Wang Hansen var forkvinna í felagnum. Hon sigur, at tey máttu í 
verkfall, tí eitt mistak hjá semingsmonnunum hevði annars gjørt, at tey púrt einki fingu burturúr. Námsfrøðingarnir fingu tá 
staðfesta fyrireikingartíð – og lønin hækkaði hjá øllum limunum

Eirikur Lindenskov

Tað kostar námsfrøðingunum 
nógvar pengar, at Kommunala 
Arbeiðsgevarafelagið hevur lýst 
verkbann fyri námsfrøðingarnar 
í kommunala geiranum.

Sambært tølum, sum Sosialur­
in hevur fingið, er talan um eini 
1.100 starvsfólk, sum starvast sum 
námsfrøðingar í kommunala geir­
anum.

Av hesum starvast umleið hel­

mingurin í Tórshavnar kommunu.
Nógvir námsfrøðingar arbeiða 

niðursetta tíð. Á lægsta stigi tjena 
námsfrøðingar (hjálparfólk) 
20.392,82 krónur um mánaðin.
Námsfrøðingar á dagsstovni tjena 
á hægsta stigi 29.446,66 krónur um 
mánaðin.

Um vit taka lønina á lægsta 
stigi – og siga, at hon er miðalløn 
hjá námsfrøðingum, so kostar 
verkbannið/verkfallið í komm­
unala geiranum yvir 22 miliónir 

krónur um mánaðin. Ella eina 
góða millión krónur um dagin.

Við in.fo í gjár segði Jógvan 
Philbrow, formaður í Føroya Ped­
agogfelag, at tey eru væl fyri fíggj­
arliga.

Tað tyktist koma óvart á Ped­
agogfelagið, at kommunalu ar­
beiðsgevararnir so skjótt lýstu 
verkbann. Men tað kemur so í gildi 
í morgin, og tí fáa námsfrøðingar 
onga løn frá kommununum, so 
leingi verkbannið stendur við.

– Føroya Pedagogfelag er væl 
fyri fíggjarliga, og limir felagsins 
kunnu rokna við, at Pedagogfelag­
ið rindar teimum løn, segði Jógvan 
Philbrow við in.fo.

Verkbannið hevur við sær, at 
allir barnagarðar, vøggustovur 
og frítíðarskúlar verða stongdir í 
morgin, hósdagin. 

Jógvan Philbow sigur, at tey 
vóru greið yvir, at verkbann var 
ein møguleiki, og at hetta kortini 
einki broytir.

Formaðurin í Pedagogfelag­
num sigur tað vera eina áhuga­
verda støðu, sum Kommunala 
Arbeiðsgevarafelagið hevur tikið.

– Í sáttmálasamráðingunum 
varð ført fram, at leiðslurnar á 
stovnunum hava ikki so stóran 
týdning. Tí kann ein undrast á, at 
stovnarnir nú ikki kunnu hava op­
ið uttan leiðararnar, sigur Jógvan 
Philbrow.

Kostar eina millión um dagin


